
«Татарстан Республикасында шәһәр төзелеше эшчәнлеге турында» 

Татарстан Республикасы Законының 21 һәм 18 статьяларына 

үзгәрешләр кертү хакында

АҢЛАТМА

«Татарстан Республикасында шәһәр төзелеше эшчәнлеге турында» Татарстан Республикасы Законының 21 һәм 18 статьяларына үзгәрешләр кертү хакында» Тр законы проекты «Татарстан Республикасында шәһәр төзелеше эшчәнлеге турында» 2010 елның 25 декабрендәге  98-ТРЗ номерлы Татарстан Республикасы Законын (алга таба – Татарстан Республикасы Законы) «Россия Федерациясе Шәһәр төзелеше кодексына һәм Россия Федерациясенең аерым закон актларына үзгәрешләр кертү турында» 2019 елның 2 августындагы 283-ФЗ номерлы  Федераль законга туры китерү максатыннан эшләнде.

Закон проекты белән Татарстан Республикасы Законының территорияне планлаштыру документларын карау һәм раслау тәртибен җайга сала торган аерым нормаларын төгәлләштерү тәкъдим ителә, аерым алганда, әлеге документларны Татарстан Республикасы башкарма хакимиятенең вәкаләтле органы тарафыннан тикшерү срокларын  егерме биш көннән унбишкә кадәр, Татарстан Республикасы башкарма хакимиятенең башка органнары тарафыннан тикшерү срогын егермедән ун көнгә кадәр кыскартырга тәкъдим ителә. 

Шулай ук Татарстан Республикасы Министрлар Кабинеты вәкаләтләренә 2017 елның 1 гыйнварына кадәр расланган территорияне планлаштыру проектының составын һәм эчтәлеген Россия Федерациясе Шәһәр төзелеш кодексына, территорияне планлаштырылган үстерү характеристикалары турындагы нигезләмәгә, территорияне планлаштырылган үстерүнең чиратлылыгы турындагы нигезләмәгә, территорияне планлаштыру проектын нигезләү материалларына туры китерү очракларын билгели торган вәкаләт  өстәү күздә тотыла. 
